Azadari

Fatima: 
Assalamu Alaikum
Muskaan: 
Wa Alaikum as Salaam

Fatima: 
Kya tum satar ke hukum par amal nahi karti?

Muskaan: 
Ye bhala kya cheez hai.

Fatima: 
Mai hijaab ke bare me baat kar rahi hoon

Muskaan: 
What are you talking about? I am a 21st century girl.

Fatima : 
Kya 21st century mai hukme khuda badal gaya hai? Kya tumhe is din ka khauf nahi jiske baare mei ham ne aalim se suna hai ke woh pachaas hazaar saal ka hoga aur is din logon ko inke aamaal ke mutabiq jaza aur saza di jaeygi?

Muskaan:
Kya tum mujhe dara rahi ho?

Fatima :
Nahi mai tumhe tumhari ghalti bata rahi hoon take qayamat ke din jab khuda tum se sawaal kare to tumhe sharmindgi nahi uthani pare. Humaray masumeen nay apni zindagio may bohot si mushkilay uthai hai aur unki seerat aur practices humaray leay ik misaal hai. Humay chaheay ke hum is bat ko samjhe aur unke, aur Khuda ke bataye huwe raastey par chalien. Kya tum jaanti ho ke Rasool e Khuda ki baiti, bibi Fatima tuz Zehra (as) nay hijaab ki kitni taqeed ki hai? Humari bibi to hijaab ko itni ehmiyat deti thi ke maut ke wakt bhi unhay yeh fikr  thi ke unka satar sahi ho isleay to unkey janazay ko taboot may uthaya gaya tha. Muskan ye baat samjho ke Hijaab sirf yahi nahi hai ke Imambargah aur madresse mei aane ke liye kiya jaaey, balke na-mehram jahan bhi ho unke saamne kiya jaaey. Kya tum ye sab baatein majlis ke dauran nahi sunti?

Muskaan: 
Nahi main ne to nahi suni.
Fatima:
Haan mujhe lagta hai ke tum majlis ke dauraan attentive nahi hoti, warna is nauiyyat ki baatein majlis ke dauraan zaakirat bayan karti hain.
Muskaan: 
Haan main to dauraan-e-majlis apni doston ke saath peeche baith kar baatein karti hoon ya jab nauha parhna hota hai to nauhe ki practice karti hoon. Aur jab matam ka waqt aata hai to ham doosron ko hata kar aage aajate hain. Accha in sab baaton ko choro. Main ne abhi teen naey kaale dresses khareede hai taake Muharram mei pehen sakoun. Aur aik lihaaf aur aba bhi Dubai se mangwa liya hai. Tum ne abhi tak kuch nahi silwaya?
Fatima: 
Kya tum bhool gayi ke ham majlis mei gham manane ke liye sharik hote hai. Khuda na kare kisi ke ghar maut hojati hai to kya ham naey naey kapre nikaal kar pehente hain? Ya banwatay hain. To ye to hamare Imam par hone wale zulm ka gham manane ke liye ham majlison me shareek hote hain. Zara socho, kya ye jo tum kar rahi ho ye sahi hai? agar koi black libaas imam ka gham mananay ke liye silwaya bhi hai to usko ,jab tak wo pehna ja sakta hai majalis mai kuch saal tak istemal karain, zaroori to nahi ke latest style ke aur mehengay har sal banwaye jayein. Aur meri dost ik baat samjho ke azadari may matam ke sath sath Humay chaheay ke imam bargah say ilm hasil karkey jaien. Agar tum marifat wali majalis suno to tumhe pata chalay ga ke wo humay zikr ke zariye se kitna ilm pohnchatay hai. Phir jub hum majlis may akay apnay imam ka ghum manatay hai aur sath may ilm bhi hasil karenge to i.a hum us ilm per amal kartay huway imam ki azadari ka maqsad bhi pura kar saktay hain…

Aur iske ilawa Kya ham ne kabhi socha ke aksar log majlis ke baad niyaz mei sirf apna hissa lene ki bajaey zyada le lete hain aur ye khayaal bhi nahi karte ke peechhe aane walon ke liye bachega ya nahi. Agar aapne zaroorat se zyada le liya aur malik ki ijazat na huwi to woh aapke liye ghasbi aur haraam bhi hosakta hai. Aur baaz auqat bacche aur bare bhi Imambargah mai wrappers phenk dete hain. Kya hame apna Imambargah saaf nahi rakhna chahiyye? Hame to Imambargah ko apne ghar se bhi zyada saaf suthra rakhna chahiyye. Loag to apne joote tak oupar stand par nahi rakhte.
Muskaan: 
To tum kya chahti ho? Kya ab ham joote bhi oupar utha utha kar rakhein?
Fatima: 
Haan bilkul kyun nahi? Hame na sirf apne joote balke doosron ke bhi oupar utha kar rakhne chahiyyen. 
                      Bacche dauraane majlis paani peene ke liye baar baar uthte hain jisse log disturb hote hain. Aksar larkiyan majlis ke dauraan bahar ja kar baith jati hain aur baatein karti hain. Kabhi socha hai ke jub koi baat karta hai to doosre bhi disturb hotay hai? Hame ye sochna chahiyye ke kya ham sirf niyaz lene aur baatein karne hi majlis me aate hain? Haan insha-allah hame sawaab milega majlis me aane ki niyyat ka laikin kya is tarah maqsad-e-azadaari poora ho raha hai? Kya ham ne kabhi socha hai ke ayyam-e-aza aur majlis hampar asar kyun nahi kar rahi? Ham me tabdeeli kyun nahi aarahi hai?
Muskaan: 
Mujhe afsos hai ke main ne kabhi in saari baton ki taraf tawajjoh nahi dee aur dunya ki fuzool baton me lagi rahi.
Fatima: 
Koi baat nahi. Ab bhi improvement ho sakti hai. Kya tumhe yaad nahi ke azadari ko sahi maqsad se manane ki wajah se Iran me inqelaab aasaka jab ke Turkey mai azadari ke na hone ki wajah se deen-e-Islam bara-e-naam reh gaya.
Muskaan: 
Fatima, abhi jo galtiya tumne bayan ki hai, kya hum unko sahi nahi karsaktay?

Fatima:
Han kyun nahi? Bilkul kar saktey hai. Niyaz ke silselay may humay chaheay ke hum khud kabhi apnay hissay say zyada niyaz na lain aur is baat ka apney dosto ko bhi bataye. i.a ahista ahista is baat ki awareness aam logo may bhi phail jayegi. Agar hum ya humaray bhai behen imam bargah may kuch khatay hai tou humay wrappers zamin pe nahi phenkne chaheay. Balkey agar koi aur phenkay tou usay bhi utha ke dustbin may daalna chaheay. Hosakta hai ke humay apnay wrappers uthatay huwe dekh kar unhay apni galti ka ehsas hojaye aur wo aainda say aisa na Karen. 

Muskaan: 
Bilkul theek bat kahi tumne. Aur kya karsaktay hai hum?

Fatima: 
aur apni taur pay humay chaheay ke jub hum imambargah ayen to majlis sunay aur achay points note karain,na ke faqat dosto say baatain Karen. Agar meri dost mujhe bulayegi aur main mana kardungi to wo phir kiske sath baat karegi? Wo khud bhi aakay majlis sun’nay ke leay baith jayegi. Isi tarah say mashrey ki islah ho sakti hai. Azadari ke silsele main hamari zimmedari hai ke ham is mei adab se shareek hon aur isse mansoob tamam cheezon ka ehteraam karein. Hamari zimmedari hai ke azadari ke dauraan koi aisa amal anjaam na dein jo Islam ke ehkaam ke klhilaaf ho- masalan namaaz ko qaza karte huwe majlis aur maatam me shareek hona ya dusroo ko kisi bhi terhan say aziyyat dena.
Muskaan: 
Mujhe imam Ali Reza (as) ki ik hadeeth yad arahi hai jiska mafhoom kuch yun hai ‘wo insane jo ik aisi mehfil may aakay baithta hai jahan humara  ya humaray muqsad ka zikr hota hai ,uska dil qayamat ke din nahi marega jis din saaray dil khauf say mar jayenge.

Fatima:
han bilkul theek kaha tumne. Inshallah aisa he hoga. kal parson he maine allama ibrahim amini ka ik bohot acha article parha tha
Muskaan:
usmay kya tha?

Fatima:
pura to mujhe yad nahi hai lekin uska ik hissa mujhe yad hai, jismay imam Hussain (AS) nay madina say nikaltey huwe apne bhai mohammed e hanafia ko jo wasiyat tehreer ki thi uska zikr hai. imam nay apnay qayam ka maqsad bataya hai. imam farmatey hai : “main khud khwai, guroor, fitna angezi, aur zulm ke leay nahi nikal raha – balkay main apne nana ki ummat ki islah ke leay nikal raha hun. Main chahta hun ke maaruf ka huqm dun aur munkar say rokun aur apnay jadh rasool e khuda(SAW)aur walid Ali ibn Abi Talib (as) ki seerat par amal karun”

Muskaan: 
array yeh to bara he pyara paigam hai. is say mujhe ye samajh ata hai ke imam chahtay hai ke apni ummat ki islah kare aur bata rahe hai ke islah amr bil maaruf aur nahi anil munkar ke zariye he ki ja sakti hai. aur aj tumne bhi amr-bil-maaruf karte huwe mujhe apni ghaltiyon ka ehsaas dilaya. Waqan tum ik achi dost ho. Khuda ka lakh lakh shukar hai ke mujhe tum jaisi dost mili hai.

Fatima: 
Achche dost ki to pehchaan yahi hai ke woh apnay achay aamaal ke sath, apne doost ke har bure kaam ki nishandahi karta hai aur har burai se rokta hai aur achche kaam ki dawat deta hai. Ham yahan sab aik doosre ke dost hain is liya hamein chahiyye ke ham har bure amal ko dil se bura samajh kar is se nafrat karein aur achche kaam karain.
Muskaan: 
Bilkul. Khuda say dua karte hai ke wo apnay tamam momino ko rah e haq par lay aye aur humay tofeeq day ke hum azadari ke maqsad ka haq ada kar saken.
Fatima: 
Ameen.

Additional point for the conclusion with ref.

          Sirf aakhirat ke sawab ko hasil karne ke liye shareek na hon. Kyunke inko ye maloom hi nahi ke yeh sawab kaise milta hai. yeh baat to tay hai ke majlison main hazir hona sawab rakhta hai, laikin is ki kuch sharait hain. Agar aap majlis sahi tareeqe se nahi sunainge ya shariat ke khilaaf koyi kaam karenge to yaqeen janiye azadari se hamain wo faida aur sawab mil hi nahi sakta.

                                              (ref.: few points from---A. Khamenei ki speech on azadari)

P.S. I would like to give a conclusion at the end of the tableau. I shall take one or two more ahadeeth which emphasize the importance of this month and the rewards related to it. N I might give a reference to the qurbani of various sahabis and add a prayer that Khuda humay bhi tofeeq day ke hum apnay zamaney ke imam par qurban ho sakay. Hardly one minute

Plz chk dis and inform me… so that I shall inform sarah. Razia can do the other part. And plz send the final copy to me as well.
Iltemas e dua

Allah hafiz

